
brotsteiginum meistarliga tamdi 
bóltin og snaraði um seg sjálvan. 
Miðverjin Dennis Nielsen átti fínu 
sendingina fram í brotsteigin.

Lítla løtu seinni javnaði Aksel 
B. Danielsen, tá ið hann við fínum 
fluktara úr tjúgu metrum sendi 
bóltin í málið. Miðverjin Andras 
Olsen átti framleggingina við frí­
sparki. Hetta var fyrsta málið hjá 
Akseli B. Danielsen fyri besta EB/
Streyma liði, síðani hann í summar 
varð leigaður úr KÍ.

Miðskeiðis í seinna hálvleiki 
skoraði Búi Egilsson sigursmálið. 
Rói Zachariasen hálvbjargaði, tá 
ið Ibrahim Arifovic royndi eitt vet 
úr vinstru, og so var Búi Egilsson 
fyrstur á returbóltinum.

Hetta var fyrsti heimasigurin 
hjá Suðringum síðani 6. mai, tá ið 
tað eisini var ímóti EB/Streymi:

-Hetta var ein øgiliga týdningar­
mikil sigur, og eg haldi, at hann var 
uppiborin. Vit høvdu betri tak á 
spælinum fram til, tá ið vit løgdu 
okkum framum 2-1. Tá var tað sum 
um, at gestirnir fingu betri tak á, og 
vit høvdu hug at taka okkum aftur. 
Nú verður steðgur í landskappingini 
í tvær vikur, og tað verður nógv 
hugaligari at fyrireika okkum til 
endaspurtin í landskappingini, nú 

vit vunnu. Málið er at vinna sætta 
plássið. Um tað skal eydnast, so skulu 
vit leggja nógv fyri, renna nógv og 
vinna nærdystirnar sigur venjarin 
hjá Suðringum Glenn Ståhl.

EB/Streyma venjarin Heðin 
Askham er ógvuliga vónbrotin eftir 
tapið.

-Hetta kundi farið báðar vegir. 
Hugburðurin hjá okkara monnum 
var góður, vit vóru væl skipaðir og 
dúvaðu upp á umstillingar. Tað var 
strika í roknskapinum hjá okkum, 
at teir skoraðu seinna málið, tí vit 
megnaðu ikki at svara aftur. Stóri 
trupulleikin hjá okkum er, at vit 
ikki vinna ímóti teimum liðunum, 
sum hava umleið eins nógv stig, 
sum vit hava, sigur Heðin Askham.

Brian og Jákup tvífaldir 
málskjúttar
Skála – 07 Vestur 5-0

-Vit vóru uppsettir og fokuser­
aðir á, at vit ikki fyrst skuldu fáa 
mál ímóti okkum og tapa fyrra 
hálvleik. Tað eydnaðist væl, og 07 
Vestur hevði ikki nógvar møgu­
leikar.

5-0 er størsti Skála sigur í tólv ár, 
og hetta var størsti sigur hjá Eyðuni 
Klakstein sum venjara, síðani hann 
saman við B36 vann FM í 2015. Tá 

vann B36 5-0 á útivølli ímóti EB/
Streymi í 21. umfari. 

Brian Jakobsen og Jákup Johan­
sen vóru væl upplagdir og skoraðu 
tvey mál í part, og innskifti Niels 
Pauli Danielsen staðfesti sigurin, 
tá ið hann eftir horna úr vinstru 
stútaði bóltin í málið.

Søren Nielsen hevði ikki eydnu­
na við sær sum málskjútti, men 
hann var fleiri ferðir við í upp­
spælinum, og tá ið Brian Jakobsen 
skoraði fyrsta málið, var tað, eftir 
at Søren Nielsen við høvdinum 
hevði sent bóltin í tvørtræið.

07 Vestur venjarin ásannar, at 
hetta var ikki dagurin hjá hansara 
monnum:

-Tað stutta av tí langa er, at 
vit arbeiddu ikki nóg nógv. Hetta 
var væl lakari avrik, enn fleiri 
tey seinastu hava verið, tá ið vit 
hava vunnið úrtøku. Vit runnu 
ikki nóg nógv, og vit vunnu ikki 
nærdystirnar. Vit skiftu tríggjar 
inn beinanvegin eftir steðgin og 
uppstilling, men tað segði tað sama, 
hóast vit bæði í fyrra og seinna 
hálvleiki vóru í støðum, sum kundu 
havt borið mál við sær. Eingin ivi 
var tó um, at mótstøðuliðið var væl 
betri, staðfestir 07 Vestur venjarin 
Pauli Poulsen.

22. umfar

Sunnudagin 16. september
EB/Streymur – Víkingur
Skála – KÍ

07 Vestur – B36
HB – NSÍ 
Suðringar – AB

FÓTBÓLTUR

REGIN DAVIDSEN 07 VESTUR:
Wtf hendi har? Nú eru ikki 
nógv skot eftir í byrsuni og 
tí er ikki ráð at tveita nógv 
stig burtur aftrat. 
Vit koma sterkt aftur!

LISSI MOURITSEN B36:
Aftaná eina 
steypafinalu og 
stuttleika So er tad 
stuttligt at síggja 
spæligleðina hjá okkara 
monnum ...FLOTT! Vit 
eru B36

!JANUS KJÆRBO SUÐRINGAR:
Leikliga vónbroti gav 
hóast alt 3 góð stig. 
Kunsturin er eisini at 
fáa maksimalt burtur úr 
lítlum. Men vit seta illa 
mannaða EB/Streyma 
liði undir alt ov lítið trýst. 
SUÐRINGAR

JOHN REID NYBO VÍKINGUR:
Javnleikur er sikkurt fínt, 
hattar kundi aldrin blíva ein 
góður dystur undir hasum 
umstøðunum, vit mugu bara 
koyra á næsta dyst - Drívi á 
dreingir!
WLYV

TERJI TORBEIN MAGNUSSEN HB:
Ein góður sigur, samstundis 
sum hini snáva! Flott 
uppreisn dreingir, vit eru við 
tykkum!

Betri-deildin støðan
NR.	  LIÐ		 D                    V                      J	 T	 MÁL		  S

1	 HB	 21	 18	 1	 2	 45	 14	 +31	 55 
2	 KÍ	 21	 14	 3	 4	 38	 15	 +23	 45
3	 NSÍ	 21	 13	 3	 5	 45	 17	 +28	 42 
4	 B36	 20	 11	 4	 5	 40	 26	 +14	 37
5	 Víkingur	 21	 11	 3	 7	 33	 26	 +7	 36 
6	 Skála	 21	 6	 4	 11	 22	 30	 -8	 22
7	 TB/FCS/Royn	 21	 6	 3	 12	 21	 34	 -13	 21 
8	 EB/Streymur	 21	 4	 7	 10	 22	 34	 -12	 19
9	 07 Vestur	 20	 3	 1	 16	 19	 52	 -33	 10 
10	 AB	 21	 2	 3	 16	 9	 46	 -37	 9

KÍ – Víkingur 1-1 (1-1)
0-1: Hanus Jacobsen 11.
1-1: sjálvmál 16.
Dómari: Dagfinn Forná
KÍ: Kristian Joensen – Jóannes Kalsø 
Danielsen, Predrag Pocuca (Ólavur 
Niclasen, 21.), Hørður Askham, Ísak 
Simonsen – Steinbjørn Olsen (Óli 
Eyðsteinsson Poulsen, 57.), Semir 
Hadzibulic, Jákup B. Andreasen, Boris 
Dosljak (Ronni Møller-Iversen, 67.) – 
Jóannes Bjartalíð, Páll A. Klettskarð 
Gult kort: Ísak Simonsen, Ólavur 
Niclasen
Venjari: Mikkjal Thomassen
Víkingur: Elias Rasmussen – Elias 
Lervig, Adrian Cascaval, Atli 
Gregersen, Hanus Jacobsen – Hjalti 
Strømsten, Gunnar Vatnhamar – 
Philip Djordjevic, Sølvi Vatnhamar, 
Heðin Hansen – Adeshina Lawal 
(Andreas Lava Olsen, 66.)
Gult kort: Atli Gregersen, Heðin 
Hansen
Venjari: Sigfríður S. Clementsen

Skála-07 Vestur 5-0 (3-0)
1-0: Brian Jakobsen 15.
2-0: Jákup Johansen 41.
3-0: Brian Jakobsen 42.
4-0: Jákup Johansen 54.
5-0: Niels Pauli Danielsen 84.
Dómari: Alex Troleis 
Skála: Karstin Hansen – Ari Olsen, 
Jákup Jakobsen, Ahmed Mujdragic 
(Leivur Joensen, 68.), Teitur R. 
Joensen – Heðin Klakstein, Pætur 
Dam Jacobsen, Haraldur R. Højgaard, 
Jákup Johansen (Ólavur Mikkelsen, 
81.) – Brian Jakobsen, Søren B. 
Nielsen (Niels Pauli Danielsen, 75.)
Gult kort: Eingin
Venjari: Eyðun Klakstein
07 Vestur: Silas Eyðsteinsson – Jákup 
Sveinbjørn Olsen (Abjørn Heðinsson, 
46.), Dann Fróðason, Martin Tausen, 
Høgni Egilstoft Nielsen – Teitur 
Olsen (Sølvi Egilsson, 46.), Charlie 
Machell, Ndende Adama Guéye, Janus 
Samuelsen (Kyrylo Silich, 46.) – Ken 
Fagerberg, Sonny Jakobsen
Gult kort: Martin Tausen
Venjari: Pauli Poulsen

HB – AB 3-0 (2-0)
1-0: Adrian Justinussen 11.
2-0: Símun Samuelsen 14.
3-0: Bartal Wardum 69.
Dómari: Sigurður H. Ꝧrastarson Ísland

HB: Teitur Matras Gestsson – Jógvan 
Rói Davidsen, Bartal Wardum, Lasse 
Andersen, Magnus Egilsson (Daniel 
Johansen, 76.)– Adrian Justinussen, 
Tróndur Jensen, Brynjar Hlöðversson 
(Jógvan Skeel Nolsøe, 83.), Símun 
Samuelsen – Grétar Gunnarsson (Dan 
í Soylu, 63.), Ari Mohr Olsen
Gult kort: Lasse Andersen
Venjari: Heimir Guðjónsson
AB: Heðin Stenberg – Mikkjal T. 
Hentze, Sørin Samuelsen, Árni G. 
Olsen, Jónas Stenberg (Filip í Liða, 
32.) – Jákup Pauli Breckmann, 
Bárður Olsen, Bjarni Skála, Tóki á 
Lofti (Bartal Petersen, 65.) – Jobin 
Drangastein (Jógvan Johannesson, 
86.) – Bjarki C. Nielsen
Gult kort: Mikkjal T. Hentze, Jobin 
Drangastein, Sørin Samuelsen
Venjari: Sorin Anghel

Suðringar – EB/
Streymur 2-1 (1-1)
1-0: Stefan Radosavljevic 9.
1-1: Aksel B. Danielsen 10.
2-1: Búi Egilsson 69.
Dómari: Rúni Gaardbo
Suðringar: Milos Budakovic – Teitur 
Olsen, Dennis Nielsen, Poul Ingason 
– Dánjal Godtfred, Ibrahim Arifovic, 
John Villi Wøldike Leo, Salmundur 
Bech – Búi Egilsson, Stefan 
Radosavljevic (Ari Krosslá Poulsen, 
80.), Pape Faye (Jón Krosslá Poulsen, 
71.)
Gult kort: John Villi Wøldike Leo, Búi 
Egilsson
Venjari: Glenn Ståhl
EB/Streymur: Rói Zachariasen – 
Petur Zachariasen, Mikkjal Hellisá, 
Andras Olsen, Ragnar Danielsen 
– Rógvi Egilstoft Nielsen, Gestur 
Bogason Dam – Tóki Hammershaimb 
Johannesen (Fríði Johansen, 
66.), Pætur J. Petersen, Jónstein 
Magnussen (Oddur Á. Højgaard, 76.) – 
Aksel B. Danielsen
Gult kort: Petur Zachariasen
Venjari: Heðin Askham

Máltindurin

Adrian Justinussen HB 	 19
Kaimar Saag B36 		  10
Klæmint A. Olsen NSÍ 	 10


